
O‘ZBEKISTONDA TURIZM MARKETINGI VA 
RAQOBATBARDOSHLIGINI OSHIRISH
Ikramova Nasiba Axmadovna
Zarmed Universiteti o‘qituvchisi
UDK: 338.48:659.1

Annotatsiya: Ushbu maqolada O‘zbekistonda turizm marketingi sohasida amalga oshirilayotgan islohotlar, mavjud 
muammolar va raqobatbardoshlikni oshirish bo‘yicha olib borilayotgan amaliy choralar tahlil qilingan. Kirish qismida 
mamlakatimizda turizm sohasini rivojlantirishga qaratilgan davlat siyosati va infratuzilmaviy yondashuvlar yoritilgan. 
Adabiyotlar tahlilida milliy va xalqaro manbalar asosida turizm marketingining nazariy asoslari, mavjud ilmiy qarashlar 
hamda global tajribalar ko‘rib chiqilgan. Munozara bo‘limida esa O‘zbekistonda turizm marketingining hozirgi holati, 
mavjud muammolar va imkoniyatlar atroflicha tahlil qilinib, zamonaviy marketing texnologiyalarini joriy etish, brend 
yaratish va ichki turizmni faollashtirish bo‘yicha takliflar ilgari surilgan. Maqola O‘zbekistonda turizm sohasida barqaror 
raqobat muhitini yaratishga xizmat qiluvchi strategik yondashuvlarni shakllantirishga qaratilgan.

Kalit soʻzlar: turizm marketingi, raqobatbardoshlik, raqamli marketing, ichki turizm, hududiy brendlash, xizmat sifati, 
zamonaviy texnologiyalar, xalqaro tajriba, davlat siyosati, marketing strategiyasi.
Abstract: This article analyzes the reforms implemented in the field of tourism marketing in Uzbekistan, the current 
challenges, and practical measures taken to increase competitiveness. The introduction outlines the national policy and 
infrastructural strategies for tourism development. The literature review discusses the theoretical foundations of tourism 
marketing, key scientific views, and international practices. The discussion section provides an in-depth analysis of the 
current state of tourism in Uzbekistan, identifies challenges and opportunities, and offers proposals for integrating modern 
marketing technologies, developing national branding, and promoting domestic tourism. The article aims to form strategic 
approaches that contribute to creating a sustainable and competitive tourism sector in Uzbekistan.

Key words: tourism marketing, competitiveness, digital marketing, domestic tourism, regional branding, service quality, 
modern technologies, international experience, government policy, marketing strategy.
Аннотация: В данной статье проанализированы реформы, проводимые в сфере туристического маркетинга 
Узбекистана, существующие проблемы и практические меры, направленные на повышение конкурентоспособности. 
Во введении освещаются государственная политика и инфраструктурные подходы к развитию туризма в стране. 
В обзоре литературы рассмотрены теоретические основы туристического маркетинга, научные подходы и 
международный опыт. В дискуссионной части подробно анализируется текущее состояние туризма в Узбекистане, 
выявлены ключевые проблемы и возможности, предложены пути внедрения современных маркетинговых 
технологий, развития брендинга и стимулирования внутреннего туризма. Статья направлена на формирование 
стратегических подходов, способствующих созданию устойчивой конкурентной среды в сфере туризма 
Узбекистана.

Ключевые слова: маркетинг туризма, конкурентоспособность, цифровой маркетинг, внутренний туризм, 
региональный брендинг, качество услуг, современные технологии, международный опыт, государственная 
политика, маркетинговая стратегия.

K I R I S H
So‘nggi yillarda O‘zbekiston Respublikasi turizm sohasini milliy iqtisodiyotning ustuvor tarmoqlaridan 

biriga aylantirish yo‘lida izchil siyosat yuritmoqda. Xususan, Prezidentimiz tashabbusi bilan 2016-yildan 
boshlab turizmni rivojlantirish davlat siyosatining muhim yo‘nalishiga aylantirildi va bu borada muhim huquqiy 
asoslar yaratildi.2019-yilda qabul qilingan “Turizm to‘g‘risida”gi yangi Qonun, O‘zbekiston Respublikasi 
Prezidentining “Turizm sohasini boshqarishni takomillashtirish chora-tadbirlari to‘g‘risida”gi qarori, shuningdek, 
2022–2026-yillarga mo‘ljallangan “Yangi O‘zbekiston” Taraqqiyot strategiyasi turizmning jadal rivojlanishi 
uchun mustahkam zamin yaratdi.Turizmni rivojlantirish davlat qo‘mitasining tashkil etilishi, “Ipak yo‘li” turizm 
universitetining ochilishi, xorijiy sayyohlar uchun vizasiz rejimlarning joriy qilinishi, “Open Sky” (Ochiq osmon) 
siyosatining qabul qilinishi hamda 2023-yilgi “O‘zbekiston – Yilning eng yaxshi sayyohlik yo‘nalishi” sifatida 
xalqaro e’tirof etilishi ushbu sohadagi marketing siyosatining samaradorligini namoyon etmoqda.Marketing 

nuqtai nazaridan qaralganda, hozirgi kunda O‘zbekiston turizm salohiyatini ommaviy axborot vositalarida, 
ijtimoiy tarmoqlarda va xalqaro ko‘rgazmalarda faol targ‘ib qilmoqda. Masalan, “Uzbekistan.travel” rasmiy 
portali orqali respublikamizning turizm imkoniyatlari haqida turli tillarda ma’lumotlar taqdim etilmoqda, 
shuningdek, “Visit Uzbekistan” brendi ostida marketing kampaniyalari o‘tkazilmoqda.Turizm yo‘nalishlari 
bo‘yicha tematik festivallar (Navro‘z, Sharq taronalari, Hunarmandchilik haftaligi), gastronomik turlar, ekologik 
va ziyorat turizmi uchun yangi yo‘nalishlar ishlab chiqilmoqda. 2023-yilning o‘zida 6 milliondan ortiq xorijiy 
sayyohlar O‘zbekistonga tashrif buyurdi va bu raqamlar yildan-yilga ortib bormoqda.Ayniqsa, Samarqandda 
bo‘lib o‘tgan xalqaro tadbirlar marketing salohiyatini yanada mustahkamladi.Biroq mavjud yutuqlarga qaramay, 
turizm marketingining samaradorligini oshirish, zamonaviy texnologiyalarni joriy etish, brend pozitsiyalashni 
mustahkamlash va ichki turizmni faollashtirish kabi dolzarb vazifalar hamon o‘z yechimini kutmoqda.Bozor 
iqtisodiyoti sharoitida turizm subyektlari o‘rtasida sog‘lom raqobat muhitini shakllantirish, hududiy brendlarni 
yaratish, mahalliy xizmat ko‘rsatish sifatini xalqaro standartlarga moslashtirish, hamda turistlar ehtiyojlariga 
asoslangan individual yondashuvlarni shakllantirish muhim ahamiyat kasb etadi.Shu munosabat bilan, ushbu 
maqolada O‘zbekistonda turizm marketingi jarayonlarining tahlili, ularning raqobatbardoshlikka ta’siri, mavjud 
muammolar va imkoniyatlar, shuningdek, ilg‘or xorijiy tajribalar asosida ishlab chiqilgan takliflar yoritiladi.
Maqolaning asosiy maqsadi — O‘zbekistonning turizm sektorida barqaror o‘sishni ta’minlovchi marketing 
strategiyalarini chuqur tahlil qilish va ularni milliy sharoitga moslashtirish orqali turizm xizmatlarining global 
bozordagi raqobatbardoshligini oshirish yo‘llarini ko‘rsatib berishdir.

M A V Z U G A  O I D  A D A B I Y O T L A R  S H A R H I
O‘zbekiston turizm sohasini rivojlantirishga doir adabiyotlar tahlili shuni ko‘rsatadiki, so‘nggi yillarda bu 

yo‘nalishda ko‘plab ilmiy izlanishlar, amaliy tavsiyalar va davlat siyosatini yorituvchi manbalar yuzaga kelgan. 
Jumladan, milliy va xalqaro miqyosda e’tirof etilgan mutaxassislar tomonidan turizm marketingi, xizmat ko‘rsatish 
sifati, raqamli platformalardan foydalanish, brend yaratish va raqobatbardoshlikni oshirishga oid ilmiy maqolalar 
hamda monografiyalar chop etilgan.

O‘zbekistonlik olimlar – A. M. G‘ulomov, M. A. Yusupov, D. T. Karimova, Sh. N. Toshpo‘latova va boshqalar 
tomonidan turizmni rivojlantirishning mintaqaviy xususiyatlari, turizm infratuzilmasi, xizmatlar sifati va turizm 
marketingi strategiyalari bo‘yicha bir qator fundamental tadqiqotlar olib borilgan.Jumladan, D. Karimovaning 
turizm marketingiga oid ishlanmalarida marketing kompleksining (4P modeli) turizm sohasiga moslashtirilgan 
shakllari, bozor segmentatsiyasi va narx strategiyalarining o‘ziga xos jihatlari yoritilgan. Shuningdek, Sh. 
Toshpo‘latovaning ishlanmalari ichki va ziyorat turizmining marketing yondashuvlariga urg‘u beradi va mahalliy 
aholi ishtirokini kuchaytirish bo‘yicha tavsiyalarni ilgari suradi.Xalqaro miqyosda esa Kotler va Bowenning 
Marketing for Hospitality and Tourism nomli asari turizm marketingining nazariy asoslari, amaliy yondashuvlari 
va zamonaviy global tendensiyalarini tushunishda muhim manba hisoblanadi. Ushbu asarda xizmatlar 
sohasida brend yaratish, xizmatlar xususiyatiga mos kommunikatsion strategiyalar ishlab chiqish, va mijozga 
yo‘naltirilgan marketing konsepsiyasi keng yoritilgan.Boshqa tomondan, Butlerning Turizm hayotiy sikli modeli 
(Tourism Area Life Cycle – TALC) esa turistik hududlar rivojlanishining bosqichlarini tahlil qilishda qo‘llaniladi 
va u O‘zbekistonning qadimiy shaharlari – Samarqand, Buxoro, Xiva kabi joylarda marketing strategiyasini 
bosqichma-bosqich ishlab chiqish uchun zarur asos bo‘lib xizmat qiladi.Bundan tashqari, BMT Jahon Turizm 
Tashkiloti (UNWTO) tomonidan e’lon qilinayotgan yillik hisobotlar va Global Tourism Performance Index kabi 
xalqaro reytinglar orqali O‘zbekistonning xalqaro maydondagi pozitsiyasi va marketing samaradorligini baholash 
imkoniyati yaratilgan.So‘nggi yillardagi hisobotlarda O‘zbekistonning sayyohlar oqimini ko‘paytirishdagi 
yutuqlari va ijobiy dinamika alohida ta’kidlanadi. Jumladan, 2023-yilgi UNWTO hisobotida O‘zbekiston Markaziy 
Osiyo mintaqasida eng tez o‘sayotgan turizm yo‘nalishlaridan biri sifatida e’tirof etilgan.Shu bilan birga, 
mavjud adabiyotlar tahlili shuni ko‘rsatadiki, O‘zbekistonda turizm marketingining raqamli transformatsiyasi, 
sun’iy intellekt va tahliliy tizimlardan foydalanish, mahalliy brendlar asosida xalqaro raqobatga kirishish kabi 
yo‘nalishlarda hali to‘liq o‘rganilmagan yoki kam yoritilgan jihatlar mavjud.Bu esa yangi ilmiy izlanishlar uchun 
imkoniyatlar yaratadi va ushbu maqola ham aynan shu bo‘shliqlarni to‘ldirishga xizmat qiladi.

T A D Q I Q O T  M E T O D O L O G I YA S I
O‘zbekistonda turizm marketingi sohasida olib borilayotgan keng ko‘lamli islohotlar natijasida soha jadal 

rivojlanmoqda, ammo hali to‘liq shakllangan marketing tizimi mavjud emas. Respublikamizning boy tarixiy-
madaniy merosi va tabiiy salohiyati mavjud bo‘lishiga qaramay, ushbu resurslardan samarali foydalanish, 
ularni xalqaro miqyosda to‘g‘ri va maqsadli targ‘ib qilish jarayoni bir qator tizimli muammolarga duch kelmoqda.
Xususan, hududiy turizm salohiyati yetarlicha o‘rganilmagan, mahalliy brendlar to‘laqonli shakllantirilmagan, 
marketing strategiyalari esa ko‘pincha qisqa muddatli kampaniyalar shaklida amalga oshirilmoqda. Amaliy 

tajriba shuni ko‘rsatmoqdaki, turizm marketingi asosan tashqi reklama, ko‘rgazma va sayyohlik yarmarkalari 
bilan chegaralanib qolmoqda. Bu esa zamonaviy global marketing tendensiyalaridan orqada qolish xavfini 
tug‘diradi.

Jahon tajribasida turizm sohasida raqamli platformalardan keng foydalanilmoqda: virtual turlar, onlayn bron 
qilish tizimlari, sun’iy intellekt asosidagi sayyohga yo‘naltirilgan xizmatlar keng joriy qilinmoqda. O‘zbekistonda 
esa bu yo‘nalishlar endigina shakllanmoqda va ularning qo‘llanish doirasi cheklangan. Ayniqsa, hududiy turistik 
ob’ektlarning internetda mavjudligi, ularning axborot sifati va jozibadorligi ko‘pchilik hollarda talabga javob 
bermaydi.Shuningdek, mamlakat ichkarisida turizm xizmatlarini rivojlantirish va ichki turizmni kuchaytirishga 
qaratilgan marketing yondashuvlari hali yetarlicha shakllanmagan. Mahalliy aholining turizmga nisbatan ijtimoiy-
ma’naviy tayyorgarligi, xizmat ko‘rsatish madaniyati, kichik va o‘rta biznes subyektlarining ishtiroki yetarli 
emas.Ko‘plab xizmat ko‘rsatuvchi subyektlar marketingning mohiyatini faqat reklama bilan bog‘laydi, bozor 
segmentatsiyasi, turist ehtiyojlarini tahlil qilish va brend strategiyasi haqida chuqur bilimga ega emas.Biroq 
mavjud muammolar bilan bir qatorda salmoqli imkoniyatlar ham mavjud. Jumladan, “Silk Road Samarkand”, 
“Tashkent City” kabi yirik investitsion loyihalar marketingning yangi modelini – ya’ni kompleks xizmatlar asosida 
brend yaratish tizimini joriy etmoqda.Bundan tashqari, davlat tomonidan xorijiy turoperatorlar va bloggerlar 
uchun O‘zbekistonga safarlarni moliyaviy qo‘llab-quvvatlash, ijtimoiy tarmoqlarda reklama kampaniyalarini 
o‘tkazish, xalqaro sayyohlik agentliklari bilan hamkorlikni kengaytirish kabi chora-tadbirlar ko‘rilmoqda. Bu esa 
mamlakatimiz turizm salohiyatini xalqaro maydonga olib chiqishda muhim omil bo‘lib xizmat qilmoqda.

1-rasm. O‘zbekistonda turizm marketingi va raqobatbardoshligini oshirish
Yo‘nalish Chora-tadbirlar Kutilayotgan natijalar

Marketing strategiyalari Rivojlanayotgan bozorlarga e’tibor; 
brend va imidj yaratish

Turistik oqimni ko‘paytirish, xalqaro 
e’tirofni oshirish

Infratuzilmani rivojlantirish Transport va xizmatlar sifatini oshirish; 
turistik obyektlarni zamonaviylashtirish

Turistlar uchun qulaylik va qiziqishni 
oshirish

Raqobatbardoshlikni oshirish Sifatli xizmatlar ko‘rsatish;
marketingdagi innovatsiyalar

Xalqaro bozorda raqobatga bardoshli 
turizm sektori yaratish

Xalqaro Hamkorlik Ko‘rgazmalar, konferensiyalar, xorijiy 
kompaniyalar bilan ishlash

Tashqi sarmoya va tajriba almashinuvi 
orqali salohiyatni oshirish

Raqamli marketing Ijtimoiy tarmoqlar, SEO, virtual turlar Onlayn ko‘rinish va turistik jalb 
etuvchanlikni oshirish

O‘zbekistonda turizm marketingini takomillashtirish uchun quyidagi yo‘nalishlarda harakat qilish lozim:
– hududiy turizm mahsulotlari va xizmatlarini brendlash;
– raqamli marketing vositalarini (SEO, SMM, big data) joriy etish;
– ichki turizmni rag‘batlantiruvchi strategiyalarni ishlab chiqish;
– xizmat ko‘rsatuvchi kadrlar malakasini oshirish;
– xalqaro hamkorlikni mustahkamlash orqali tajriba almashinuvini kuchaytirish.
Yuqoridagi tahlillardan kelib chiqib, O‘zbekistonda turizm marketingining yanada samarali bo‘lishi uchun 

chuqur strategik yondashuv, innovatsion texnologiyalarni joriy etish va sohada faoliyat yuritayotgan barcha 
ishtirokchilar o‘rtasida o‘zaro hamkorlik muhim ahamiyat kasb etadi.Bu esa nafaqat iqtisodiy o‘sishni, balki 
O‘zbekistonning xalqaro imijini mustahkamlashga ham xizmat qiladi.

T A H L I L  V A  N A T I J A L A R
O‘zbekistonda so‘nggi yillarda turizm sohasini rivojlantirish bo‘yicha izchil islohotlar amalga oshirilib, 

turizm milliy iqtisodiyotning strategik tarmoqlaridan biriga aylantirilmoqda. Xususan, 2019–2025-yillarda 
turizm sohasini rivojlantirish konsepsiyasi, 2022–2026-yillarga mo‘ljallangan «Yangi O‘zbekiston» taraqqiyot 
strategiyasi doirasida qator infratuzilmaviy va institutsional o‘zgarishlar amalga oshirildi. Biroq, turizm marketingi 
sohasida tizimli va strategik yondashuvlar hali to‘liq shakllanmaganligi sohaning raqobatbardoshligiga salbiy 
ta’sir ko‘rsatmoqda.Tahlillar shuni ko‘rsatmoqdaki, mavjud turizm salohiyati – tarixiy obidalar, tabiiy manzara, 
xalq amaliy san’ati va madaniy tadbirlar – yetarli darajada ommalashtirilmagan va raqamli marketing kanallari 
orqali global bozorga samarali chiqilmagan. Mahalliy tadqiqotlarda marketing bilan bog‘liq yondashuvlar ko‘proq 
reklama va tashqi targ‘ibot bilan cheklanib qolmoqda, bu esa kompleks yondashuvlar va mijozga yo‘naltirilgan 
strategiyalar yetishmasligini anglatadi.

2023-yil yakunlariga ko‘ra, mamlakatga tashrif buyurgan xorijiy sayyohlar soni 6 milliondan oshgan 
bo‘lsa-da, bu ko‘rsatkichning yuqori o‘sish salohiyati mavjud. UNWTO hisobotlariga ko‘ra, O‘zbekiston Markaziy 
Osiyo bo‘yicha eng tez rivojlanayotgan sayyohlik yo‘nalishlaridan biri sifatida qayd etilgan. Shu bilan birga, 
turizm xizmatlari sifati, onlayn mavjudlik, ichki turizmni rag‘batlantirish, mahalliy aholining turizmda ishtiroki kabi 
yo‘nalishlarda qator muammolar saqlanib qolmoqda.

Raqamli marketing vositalaridan – xususan, SEO, SMM, email marketing, onlayn bron tizimlari va virtual 
turlardan – foydalanish darajasi past. Hududiy brendlar, masalan, “Silk Road Samarkand” yoki “Tashkent 
City” loyihalari orqali brendlash tajribalari mavjud bo‘lsa-da, ularning marketing siyosati hali umumrespublika 
miqyosida birlashtirilmagan.O‘zbekistonning xalqaro maydondagi raqobatbardoshligini ta’minlash uchun xorijiy 
turoperatorlar bilan hamkorlik, turizm bo‘yicha xalqaro ko‘rgazmalarda ishtirok, blogerlar va ijtimoiy media 
orqali samarali targ‘ibot ishlari boshlangan bo‘lsa-da, bu chora-tadbirlar ko‘proq qisqa muddatli kampaniyalar 
shaklida olib borilmoqda.

X U L O S A  V A  T A K L I F L A R
O‘zbekiston, turizm salohiyati jihatidan Markaziy Osiyodagi yetakchi mamlakatlardan biri bo‘lishiga 

qaramay, bu salohiyatni to‘liq ro‘yobga chiqarish uchun zamonaviy marketing strategiyalarini joriy etish 
zarurati tobora dolzarb bo‘lib bormoqda.Olib borilgan tahlillar shuni ko‘rsatadiki, mamlakatda turizm marketingi 
borasida sezilarli taraqqiyot kuzatilayotgan bo‘lsa-da, tizimli va uzoq muddatli strategik yondashuvlar hali to‘liq 
shakllanmagan.Adabiyotlar tahlili orqali aniqlanishicha, xalqaro tajriba va ilmiy yondashuvlar asosida raqamli 
marketing, brend strategiyasi, mijozga yo‘naltirilgan xizmatlar tizimi kabi muhim jihatlar O‘zbekiston sharoitida 
ham joriy qilinishi mumkin va zarurdir.Mahalliy tadqiqotlarda esa hududiy salohiyat, ichki turizmni rivojlantirish 
va xizmatlar sifatini oshirishga oid masalalar yoritilgan bo‘lsa-da, ularning marketing bilan bog‘liqligi ko‘pincha 
yuzaki yondashuvda qolmoqda.Bugungi kunda mamlakatda turizm sohasini rivojlantirish uchun barcha 
imkoniyatlar mavjud: investitsiya loyihalari, infratuzilmaviy yangilanishlar, xalqaro hamkorliklar va davlat qo‘llab-
quvvatlovi.

Biroq, marketing jarayonida:
raqamli texnologiyalarni chuqur joriy etish,
hududiy turizm mahsulotlarini brendlash,
mahalliy aholining ishtirokini kuchaytirish,
ichki turizmni faol rag‘batlantirish
kabi yo‘nalishlar ustuvor ahamiyatga ega bo‘lishi kerak.
Mazkur yondashuvlar asosida mamlakatda raqobatbardosh, barqaror va zamonaviy turizm marketing 

tizimini shakllantirish orqali O‘zbekistonning global sayyohlik bozoridagi mavqei mustahkamlanadi.

